ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ

_____________   2016թ. N___-Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՎՈՒՇԻ ՄԱՐԶԻ ԴԻԼԻՋԱՆ ՀԱՄԱՅՆՔԻ ՎԱՐՉԱԿԱՆ ՏԱՐԱԾՔՆԵՐՈՒՄ, ԲԱՑԱՌՈՒԹՅԱՄԲ «ԴԻԼԻՋԱՆ» ԱԶԳԱՅԻՆ ՊԱՐԿԻ ՏԱՐԱԾՔԻ, ՔԻՄԻԱԿԱՆ ԱՐԴՅՈՒՆԱԲԵՐՈՒԹՅԱՆ ԲՆԱԳԱՎԱՌՈՒՄ ԹՈՒՅԼԱՏՐԵԼԻ ԳՈՐԾՈՒՆԵՈՒԹՅԱՆ ՏԵՍԱԿՆԵՐԻ ՑԱՆԿԸ ՀԱՍՏԱՏԵԼՈՒ ՄԱՍԻՆ

----------------------------------------------------------------------------------------------------

Հիմք ընդունելով «Հայաստանի Հանրապետության Տավուշի մարզի Դիլիջան համայնքի և հարակից տարածքների զարգացման և ներդրումների խրախուսման մասին» Հայաստանի Հանրապետության օրենքի 5-րդ հոդվածի 1-ին մասի 4-րդ պարբերությունը` Հայաստանի Հանրապետության կառավարությունը որոշում է.

1. Հաստատել Հայաստանի Հանրապետության Տավուշի մարզի Դիլիջան համայնքի վարչական տարածքներում, բացառությամբ «Դիլիջան» ազգային պարկի տարածքի, քիմիական արդյունաբերության բնագավառում թույլատրելի գործունեության տեսակների ցանկը` համաձայն հավելված N1-ի:

2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը։

ՀՀ ԷԿՈՆՈՄԻԿԱՅԻ ՆԱԽԱՐԱՐ           ԱՐԾՎԻԿ ՄԻՆԱՍՅԱՆ
Հավելված N1

ՀՀ կառավարության 2016 թվականի

___________N_____-Ն որոշման

Ցանկ

Հայաստանի Հանրապետության Տավուշի մարզի Դիլիջան համայնքի վարչական տարածքներում, բացառությամբ «Դիլիջան» ազգային պարկի տարածքի, քիմիական արդյունաբերության բնագավառում թույլատրելի գործունեության տեսակների

	Դաս (4նիշ),


	Անվանում

	20.41-ից
	Օճառի արտադրություն

	20.42
	Օծանելիքի և կոսմետիկական միջոցների արտադրություն


ՏԵՂԵԿԱՆՔ-ՀԻՄՆԱՎՈՐՈՒՄ

«Հայաստանի Հանրապետության Տավուշի մարզի Դիլիջան համայնքի վարչական տարածքներում, բացառությամբ «Դիլիջան» ազգային պարկի տարածքի, քիմիական արդյունաբերության բնագավառում թույլատրելի գործունեության տեսակների ցանկը հաստատելու մասին» Հայաստանի Հանրապետության կառավարության որոշման նախագծի վերաբերյալ

	1.
	Անհրաժեշտությունը

	
	   Սույն որոշման նախագծի ընդունումը պայմանավորված է «Հայաստանի Հանրապետության Տավուշի մարզի Դիլիջան համայնքի և հարակից տարածքների զարգացման և ներդրումների խրախուսման մասին» Հայաստանի Հանրապետության օրենքի կիրար​կումն ապահովող միջոցառումների ցանկի (ՀՀ վարչապետի 28.10.2015թ. N1019-Ա որոշում) 4-րդ կետի պահանջը կատարելու անհրաժեշտությամբ:

   

	2.
	Ընթացիկ իրավիճակը և խնդիրները

	
	Դիլիջանը կրթամշակութային միջազգային կենտրոն դարձնելու նպատակով նախատեսվում է Դիլիջանում ձևավորել քաղաքաշինական և ճարտարապետական սկզբունքներին համապատասխան, պատմամշակութային արժեքների պահպանմամբ, առողջ և գրավիչ միջավայր, որի արդյունքում կստեղծվի ներդրումների համար բարենպաստ պայմաններ:

Տարածաշրջանի բնության և շրջակա միջավայրի վրա բացասական ազդեցություն ունեցող արտադրությունները բացառելու նպատակով նախատեսվում է Տավուշի մարզի Դիլիջան համայնքի վարչական և «Դիլիջան» ազգային պարկի տարածքներում սահմանափակել քիմիական արդյունաբերության բնագավառում թույլատրելի գործունեության տեսակները, որի նպատակով մշակվել է սույն նախագիծը:

Նշված գործունեության տեսակների թույլտվությունը հնարավորություն կտա մի կողմից բացառելու Դիլիջան համայնքի վարչական տարածքներում քիմիական արդյունաբերության այն գործունեության տեսակները, որոնք կարող են վտանգել հանրության համար առավել բարենպաստ շրջակա միջավայր ստեղծելու գործընթացին, իսկ մյուս կողմից թույլատրվող գործունեության տեսակների միջոցով` ստեղծել աշխատատեղեր համայնքի բնակիչների համար:

Մասնավորապես, ցանկում ընդգրկվել են քիմիական ոլորտի հետևյալ գործունեության տեսակները.

Օճառի արտադրության մեջ բացակայում են վտանգավոր նյութերի և թափոնների առկայությունը, իսկ արտադրական գործընթացն իրականացվում է փակ ցիկլով, որի արդյունքում թափոններ չեն առաջանում:

Օծանելիքի և կոսմետիկական միջոցների արտադրությունը կազմում է դեղագործական արդյունաբերության բաղկացուցիչ մաս, որտեղ բացակայում են վտանգավոր լուծիչները, իսկ արտադրանքը թողարկվում է ջրային հիմքի վրա, որն ինքնին անվտանգ է:



	3.
	Տվյալ բնագավառում իրականացվող քաղաքականությունը

	
	· պետական աջակցության տարբեր ձևերի կիրառմամբ, պետություն-մասնավոր հատված համագործակցությամբ, նպատակային ծրագրերի մշակմամբ և իրագործմամբ սոցիալ-տնտեսական առումով առանձնահատուկ նշանակություն ունեցող համայնքների զարգացման տեմպերի արագացում և ներդրումային ակտիվու​թյան խրախուսում. 

· մարզերի տնտեսական զարգացման ներուժի գնահատում և զարգացման առավել լայն հեռանկարներ ու հնարավորություններ ունեցող տարածքների բացահայտում, գնահատված մրցակցային առավելությունների հիման վրա նպատակային զարգացման ծրագրերի մշակում և իրականացում:

	4.
	Կարգավորման նպատակը և բնույթը

	
	Տարածաշրջանի բնության և շրջակա միջավայրի վրա բացասական ազդեցություն ունեցող գործունեության բացառում:

	5.
	Նախագծի մշակման գործընթացում ներգրավված ինստիտուտները և անձիք   

	
	           Նախագծի մշակվել է ՀՀ էկոնոմիկայի նախարարության կողմից: Նախագծի մշակմանը մասնակցել են ՀՀ պետական կառավարման և տեղական ինքնակառավարման շահագրգիռ մարմինները:

	6.
	Ակնկալվող արդյունքը

	
	Տարածաշրջանի ներդրումային գրավչության բարձրացում, ներդրումների միջոցով տարածաշրջանի սոցիալ-տնտեսական զարգացման ապահովում:

	7.
	Այլ տեղեկություններ (եթե այդպիսիք առկա են)

	
	· Սույն որոշման նախագծի ցանկը կազմվել է հիմք ընդունելով ՀՀ էկոնոմիկայի նախարարի 2013 թվականի սեպտեմբերի 19-ի «Հայաստանի Հանրապետության տեխնիկատնտեսական և սոցիալական տեղեկատվության «Տնտեսական գործունեության տեսակների դասակարգիչ» հաստատելու և Հայաստանի Հանրապետության էկոնոմիկայի նախարարի 2009 թվականի հունիսի 3-ի N372-Ն հրամանն ուժը կորցրած ճանաչելու մասին» N874-Ն հրամանը:
· Նախագծի նեչկայացվող տարբերակը համաձայնեցվել է ՀՀ բնապահպանության նախարարության հետ (գրությունները կցվում են):  


ՀՀ ԷԿՈՆՈՄԻԿԱՅԻ ՆԱԽԱՐԱՐ           ԱՐԾՎԻԿ ՄԻՆԱՍՅԱՆ
  ՏԵՂԵԿԱՆՔ

«Հայաստանի Հանրապետության Տավուշի մարզի Դիլիջան համայնքի վարչական տարածքներում, բացառությամբ «Դիլիջան» ազգային պարկի տարածքի, քիմիական արդյունաբերության բնագավառում թույլատրելի գործունեության տեսակների ցանկը հաստատելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացման կամ նվազեցման վերաբերյալ

«Հայաստանի Հանրապետության Տավուշի մարզի Դիլիջան համայնքի վարչական տարածքներում, բացառությամբ «Դիլիջան» ազգային պարկի տարածքի, քիմիական արդյունաբերության բնագավառում թույլատրելի գործունեության տեսակների ցանկը հաստատելու մասին» ՀՀ կառավարության որոշման նախագծի ընդունման կապակցությամբ պետական բյուջեում (կամ տեղական ինքնակառավարման մարմնի բյուջեում) ծախսերի կամ եկամուտների ավելացում կամ նվազեցում չի նախատեսվում:

ՀՀ ԷԿՈՆՈՄԻԿԱՅԻ ՆԱԽԱՐԱՐ           ԱՐԾՎԻԿ ՄԻՆԱՍՅԱՆ
ՏԵՂԵԿԱՆՔ

«Հայաստանի Հանրապետության Տավուշի մարզի Դիլիջան համայնքի վարչական տարածքներում, բացառությամբ «Դիլիջան» ազգային պարկի տարածքի, քիմիական արդյունաբերության բնագավառում թույլատրելի գործունեության տեսակների ցանկը հաստատելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության վերաբերյալ

1. Այլ իրավական ակտերում փոփոխությունների և/կամ լրացումների անհրաժեշտությունը.

Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.

Համապատասխանում է:
ՀՀ ԷԿՈՆՈՄԻԿԱՅԻ ՆԱԽԱՐԱՐ           ԱՐԾՎԻԿ ՄԻՆԱՍՅԱՆ                                                                       

ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՎՈՒՇԻ ՄԱՐԶԻ ԴԻԼԻՋԱՆ ՀԱՄԱՅՆՔԻ ՎԱՐՉԱԿԱՆ ՏԱՐԱԾՔՆԵՐՈՒՄ, ԲԱՑԱՌՈՒԹՅԱՄԲ «ԴԻԼԻՋԱՆ» ԱԶԳԱՅԻՆ ՊԱՐԿԻ ՏԱՐԱԾՔԻ, ՔԻՄԻԱԿԱՆ ԱՐԴՅՈՒՆԱԲԵՐՈՒԹՅԱՆ ԲՆԱԳԱՎԱՌՈՒՄ ԹՈՒՅԼԱՏՐԵԼԻ ԳՈՐԾՈՒՆԵՈՒԹՅԱՆ ՏԵՍԱԿՆԵՐԻ ՑԱՆԿԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	հ/հ
	Առարկության, առաջարկության հեղինակը¸

գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4
	5

	1.
	ՀՀ էներգետիկայի և բնական պաշարների նախարարություն

01.02.2016

(N 01/23.3/412-16) 
	Առաջարկություններ ու առարկություններ չկան:
	Ընդունվել է ի գիտություն
	

	2.
	ՀՀ մշակույթի նախարարություն

01.02.2015

(N 01/14.2/245-16)
	Սկզբունքորեն առարկություններ չկան:
	Ընդունվել է ի գիտություն:
	

	3.
	ՀՀ առողջապահության նախարարություն

01.02.2016

(N ԱՄ/816-16)
	Նախագծի 1-ին կետից հետո ավելացնել նոր կետ հետևյալ բովանդակությամբ. ««Դիլիջան» ազգային պարկի տարածքում քիմիական արդյունաբերության բնագավառում թույլատրելի գործունեություն իրականացնելիս ապահովել «Բնության հատուկ պահպանվող տարածքների մասին» ՀՀ օրենքի 17-րդ հոդվածի 2-րդ և 3-րդ կետերի պահանջները: 

Նախագծի հավելված 1-ում բերված քիմիական արդյունաբերության բնագավառում թույլատրելի գործունեության տեսակների ցանկը հիմնավորված չէ՝ շրջակա միջավայրի վրա ազդեցության տեսանկյունից:           

         Առաջարկում եմ ցանկում ներառել նվազագույն սանիտարական պահպանման գոտի (50 մետր) պահանջող քիմիական արդյունաբերության բնագավառում արտադրության տեսակները՝ հիմք ընդունելով ՀՀՇՆ III-9.02.02-03 «Արդյունաբերական կազմակերպությունների գլխավոր հատակագծեր» շինարարական նորմերի 4.11-ի կետը և դրանում նշված ՍՆ 245-71 «Արդյունաբերական կազմակերպությունների գլխավոր հատակագծերի»  8.2 կետը:


	Չի ընդունվել:

Ընդունվել է ի գիտություն:

Ընդունվել է:


	1.ՀՀ բնապահպանության նախարարության երկրորդ գրությամբ ներկայացված դիտողության հիման վրա:

Կատարվել է համապատասխան լրացում (2-րդ կետ):



	4.
	ՀՀ գյուղատնտեսության նախարարություն
	1. Վերնագրի 1-ին կետը, հավելվածի վերնագիրը խմբագրել՝ հաշվի առնելով <<Վարչատարածքային բաժանման մասին>> ՀՀ օրենքի 18.1-րդ հոդվածը և N 2 հավելվածի 2.10-րդ կետը,

2. նախաբանը համապատասխանեցնել <<Հայաստանի Հանրապետության Տավուշի մարզի Դիլիջան համայնքի և հարակից տարածքների զարգացման և ներդրումների խրախուսման մասին>> ՀՀ օրենքին:


	1. Ընդունվել է ի գիտություն:

2.Ընդունվել է ի գիտություն:


	

	5.
	ՀՀ տարածքային կառավարման և արտակարգ իրավիճակների նախարարություն

01.02.2016

(N 1/33.1/1062-16)
	ա) Նախագծի վերնագրում և նախագծի առաջին կետում, ինչպես նաև Նախագծով հաստատվող ցանկում (այսուհետ՝ Ցանկ) օգտագործվող «Դիլիջան, Հաղարծին, Թեղուտ, Գոշ, Աղավնավանք, Խաչարձան, Հովք համայնքների» բառերը փոխարինել «Դիլիջան համայնքի» բառերով, 

բ) Նախագծի 1-ին պարբերության «քաղաքային» բառը հանել։

2․ Ցանկում «21․2 Դեղագործական պատրաստուկների և նյութերի արտադրություն» բառերը առաջարկում ենք փոխարինել «21, Դեղագործական արտադրանքի արտադրություն» բառերով, քանի որ ինչպես ցույց է տալիս միջազգային փորձը, ներկայումս հիմնական դեղագործական մթերքների արտադրության գործընթացում կիրառվում են նորագույն տեխնոլոգիաներ, որոնք թույլ են տալիս նվազեցնել շրջակա միջավայրի վրա ազդեցությունը՝ ապահովելով բարձր տնտեսական արդյունք։

3. Ցանկում 20.59 կետի անհրաժեշտությունը կարիք ունի հստակեցման, քանի որ պարզ չէ թե ինչ քիմիական նյութերի արտադրության մասին է խոսքը գնում: 


	1. Չի ընդունվել:

2. Չի ընդունվել:

3. Ընդունվել է ի գիտություն:


	1.Նախագիծը մշակվել է հիմք ընդունելով ՀՀ վարչապետի 2015 թվականի հոկտեմբերի 28-ի N1019-Ա որոշման 4-րդ կետով ձևակերպված շարադրությամբ:

2. «21, Դեղագործական արտադրանքի արտադրություն» ձևակերպումը թույլ կտա կազմակերպել տվյալ հատվածում ներառված բոլոր խմբերում և դասերում ներառված տնտեսական գործունեությունը, ինչը ընդունելի չէ:
3. Պարզաբանումները սահմանված են ՀՀ էկոնոմիկայի նախարարի 19.09.2013 թ «Հայաստանի Հանրապետության տեխնիկատնտեսական և սոցիալական տեղեկատվության «Տնտեսական գործունեության տեսակների դասակարգիչ» հաստատելու և Հայաստանի Հանրապետության էկոնոմիկայի նախարարի 2009 թվականի հունիսի 3-ի N372-Ն հրամանն ուժը կորցրած ճանաչելու մասին» N874-Ն հրամանով սահմանված ցանկի համաձայն

	6.
	ՀՀ քաղաքաշինության նախարարություն

(01.02.2016

N01/12.1/392-16)
	Առաջարկություններ ու առարկություններ չկան:
	Ընդունվել է ի գիտություն:
	-

	7.
	ՀՀ աշխատանքի և սոցիալական հարցերի նախարարություն

(26.01.2016

NԱԱ/ԹԱ-1-2/401-16)
	Առաջարկություններ ու առարկություններ չկան:
	Ընդունվել է ի գիտություն:
	

	8.
	ՀՀ Տավուշի մարզպետարան

(12.02.2016 N01/21.1/850-16)
	Առաջարկություններ և դիտողություններ չկան:
	Ընդունվել է ի գիտություն
	

	9.
	ՀՀ արդարադատության նախարարություն

(17.02.2016թ. N01/1684-16)
	  Նախագիծը  չի համապատասխանում  ավելի բարձր իրավաբանական ուժ ունեցող իրավական այլ ակտերի դրույթներին: Այսպես՝ նախագծի նախաբանում  հղում է կատարվել «Հայաստանի Հանրապետության Տավուշի մարզի Դիլիջան քաղաքային համայնքի և հարակից տարածքների զարգացման և ներդրումների խրախուսման մասին» Հայաստանի Հանրապետության օրենքի 2-րդ հոդվածի 2-րդ մասի 5-րդ կետին, որով  ՀՀ կառավարությանն իրավունք չի վերապահվել  հաստատելու Հայաստանի Հանրապետության Տավուշի մարզի Դիլիջան, Հաղարծին, Թեղուտ, Գոշ, Աղավնավանք, Խաչարձան, Հովք  համայնքների վարչական և «Դիլիջան» ազգային պարկի տարածքներում քիմիական արդյունաբերության բնագավառում թույլատրելի գործունեության տեսակների ցանկը: Այդ առումով նախագիծը չի համապատասխանում նաև «Իրավական ակտերի մասին»  Հայաստանի Հանրապետության օրենքի 14-րդ հոդվածի 1-ին մասի պահանջներին, որոնց համաձայն՝ Հայաստանի Հանրապետության կառավարությունն ընդունում է որոշումներ միայն Հայաստանի Հանրապետության Սահմանադրությամբ և Հայաստանի Հանրապետության օրենքներով իրեն վերապահված լիազորությունների շրջանակում:

    Ելնելով վերոհիշյալից` գտնում ենք, որ նախագծի ընդունման իրավական հիմքերը բացակայում են:


	Ընդունվել է ի գիտություն:
	  Նախագիծը լրամշակվել է հաշվի առնելով ՀՀ արդարադատության նախարարության եզրակացությունը, որի արդյունքում նախագծի նախաբանում «2-րդ հոդվածի 2-րդ մասի 5-րդ պարբերությունը» բառերը փոխարինվել են «5-րդ հոդվածի 1-ին մասի 4-րդ պարբերությունը» բառերով: (Հիմք`   «Հայաստանի Հանրապետության Տավուշի մարզի Դիլիջան քաղաքային համայնքի և հարակից տարածքների զարգացման և ներդրումների խրախուսման մասին» ՀՀ օրենք):

	ՀՀ տարածքային կառավարման և զարգացման նախարարություն  

(23.03.2016թ. N01/16/363-16)
	«Հայաստանի Հանրապետության վարչատարածքային բաժանման մասին» ՀՀ օրենքում լրացումներ և փոփոխություններ կատարելու մասին» ՀՀ օրենքի (ընդունված 24.1102015թ.թիվ 148-Ն) 4-րդ հոդվածի համաձայն՝ «քաղաքային համայնք» և «գյուղական համայնք» բառերը փոխարինվել են «համայնք» բառով: Նույն օրենքի 6-րդ հոդվածի համաձայն՝ Դիլիջան, Հաղարծին, Թեղուտ, Գոշ, Աղավնավանք, Խաչարձան, Հովք համայնքները միավորվել են՝ Դիլիջան անվանմամբ և Դիլիջան համայնքային կենտրոնով: Ելնելով այդ հանգամանքից, «Հայաստանի Հանրապետության Տավուշի մարզի Դիլիջան քաղաքային համայնքի և հարակից տարածքների զարգացման և ներդրումների խրախուսման մասին» ՀՀ օրենքում կատարվել են համապատասխան փոփոխություններ: Հաշվի առնելով վերոգրյալը, ինչպես նաև առաջնորդվելով «Իրավական ակտերի մասին» ՀՀ օրենքի 3-րդ հոդվածի 2-րդ մասով՝ առաջարկում ենք. 

ա) Նախագծի վերնագրում և նախագծի առաջին կետում, ինչպես նաև Նախագծով հաստատվող ցանկում (այսուհետ՝ Ցանկ) օգտագործվող «Դիլիջան, Հաղարծին, Թեղուտ, Գոշ, Աղավնավանք, Խաչարձան, Հովք համայնքների» բառերը փոխարինել «Դիլիջան համայնքի» բառերով, 

բ) Նախագծի 1-ին պարբերության «քաղաքային» բառը հանել։


	ա) Ընդունվել է:

բ) Ընդունվել է:


	ա) Կատարվել է առաջարկվող փոփոխությունը:

բ) Կատարվել է առաջարկվող փոփոխությունը:

	11.
	ՀՀ բնապահպանության նախարարություն

(03.02.2016

N1/04.3/10153-16)
	Առաջարկվում է նախագիծը հանել շրջանառությունից, քանի որ նախագծով հաստատվող հավելվածում թվարկված քիմիական արդյունաբերության գործունեության տեսակների իրականացումը հակասում է «Բնության հատուկ պահպանվող տարածքների մասին» Հայաստանի Հանրապետության օրենքի 16-րդ հոդվածի «թ», 17-րդ հոդվածի 2-րդ մասի «զ» և «է», 17-րդ հոդվածի 3-րդ մասի «է» կետերին, 18-րդ և 20-րդ հոդվածներին և ՀՀ կառավարության 11.05.2002թ. «Դիլիջան» ազգային պարկի և «Դիլիջան» ազգային պարկ» պետական ոչ առևտրային կազմակերպության կանոնադրությունները հաստատելու մասին» N 920-Ն որոշմամբ հաստատված «Դիլիջան» ազգային պարկի կանոնադրությամբ ամրագրված` ազգային պարկի արգելոցային, արգելավայրային, ռեկրեացիոն, տնտեսական և պահպանման գոտիների օգտագործմանը և պահպանությանը:
	Չի ընդունվել:


	Համաձայն «Հայաստանի Հանրապետության Տավուշի մարզի Դիլիջան համայնքի և հարակից տարածքների զարգացման և ներդրումների խրախուսման մասին» ՀՀ օրենքի (2015 թվականի հունիսի 23-ի ՀՕ-103-Ն)  5-րդ հոդվածի 1-րդ մասի 4-րդ պարբերությամբ սահմանված պահանջի` նախագծում նշված տարածքներում արգելվում է  քիմիական արդյունաբերություն գործունեության իրականացումը բացառությամբ ՀՀ կառավարության որոշմամբ սահմանված տեսակների:

Հաշվի առնելով նշված պահանջը անհրաժեշտ է ՀՀ կառավարության որոշմամբ սահմանել վերոհիշյալ տարածքներում քիմիական արդյունաբերության բնագավառում թույլատրելի գործունեության տեսակների ցանկը: 



	12.
	ՀՀ բնապահպանության նախարարություն

(29.03.2016

N 1/04.3/10557-16)
	1. անհրաժեշտ է նախագծի լրամշակված տարբերակի վերնագրից, նախագծի 1-ին և 2-րդ կետերից ու նախագծի հավելվածի վերնագրից.
1) հանել «Դիլիջան, Հաղարծին, Գոշ, Աղավնավանք» բառերը, քանի որ նշված համայնքները գտնվում են «Դիլիջան» ազգային պարկի պահպանման գոտում,

1) հանել «Դիլիջան» ազգային պարկի» բառերը, իսկ նախագծի 2-րդ կետում «վարչական» բառից հետո ավելացնել «տարածքներում» բառն ու հանել «քիմիական արդյունաբերության բնագավառում թույլատրելի գործունեություն իրականացնելիս ապահովել «Բնության հատուկ պահպանվող տարածքների մասին» ՀՀ օրենքի 17-րդ հոդվածի 2-րդ և 3-րդ կետերի, ինչպես նաև» բառերը,քանի որ նախագծի հավելվածում թվարկված քիմիական արդյունաբերության գործունեության տեսակների իրականացումը անխուսափելիորեն կառաջացի կեղտաջրերի արտահոսք, մի շարք վնասակար նյութերի արտանետումներ և 2-4-րդ դասի վտանգավոր թափոններ, ինչն էլ  հակասում է «Բնության հատուկ պահպանվող տարածքների մասին» Հայաստանի Հանրապետության օրենքի 16-րդ հոդվածի «թ», 17-րդ հոդվածի 2-րդ մասի «զ» և «է», 17-րդ հոդվածի 3-րդ մասի «է» կետերին, 18-րդ և 20-րդ հոդվածներին և ՀՀ կառավարության 11.05.2002թ. «Դիլիջան» ազգային պարկի և «Դիլիջան» ազգային պարկ» պետական ոչ առևտրային կազմակերպության կանոնադրությունները հաստատելու մասին» N 920-Ն որոշմամբ հաստատված «Դիլիջան» ազգային պարկի կանոնադրությամբ ամրագրված` ազգային պարկի արգելոցային, արգելավայրային, ռեկրեացիոն, տնտեսական և պահպանման գոտիների օգտագործմանը և պահպանությանը,

2. նախագծով հաստատվող հավելվածի քիմիական արդյունաբերության բնագավառում թույլատրելի գործունեության տեսակների ցանկից հանել 20.3, 20.30, 20.30.1, 20.30.9, 20.5, 20.52, 20.53, 20.59 տողերը, իսկ 20.41 տողից հանել «և մաքրող, լվացող ու փայլեցնող միջոցների» բառերը:
	1) Ընդունվել է:

2) Ընդունվել է մասնսակի:

2. Ընդունվել է:


	1) Կատարվել է առաջարկվող փոփոխությունը:

2) Հանվել է «քիմիական արդյունաբերության բնագավառում թույլատրելի գործունեություն իրականացնելիս ապահովել «Բնության հատուկ պահպանվող տարածքների մասին» ՀՀ օրենքի 17-րդ հոդվածի 2-րդ և 3-րդ կետերի, ինչպես նաև» բառերը: (Նշված դրույթը ներառվել էր ՀՀ առողջապահության նախարարություն առաջարկությամբ):
Միևնույն ժամանակ առաջարկվող` «Դիլիջան» ազգային պարկի» բառերը չի հանվել նախագծից, քանի որ «Հայաստանի Հանրապետության Տավուշի մարզի Դիլիջան համայնքի և հարակից տարածքների զարգացման և ներդրումների խրախուսման մասին» Հայաստանի Հանրապետության օրենքի 5-րդ հոդվածի դրույթը տարածվում է Տարածքի վրա, իսկ համաձայն նույն օրենքի 1-ին հոդվածի` դա Հայաստանի Հանրապետության Տավուշի մարզի Դիլիջան համայնքի Դիլիջան քաղաքային բնակավայրի (այսուհետ՝ Դիլիջան քաղաքային բնակավայր և հարակից տարածքներն են:

2. Գործունեության տեսակների ցանկից հանվել են առաջարկվող դիրքերը: 



	13.
	ՀՀ բնապահպանության նախարարություն

(06.05.2016թ. N1/04.3/10867-16) 
	ՀՀ կառավարության մշտապես գործող տարածքային զարգացման և բնապահպանական նախարարական կոմիտեի 05.05.2016թ. նիստի 3-րդ հարցի` «Հայաստանի Հանրապետության Տավուշի մարզի Դիլիջան համայնքի վարչական և «Դիլիջան» ազգային պարկի տարածքներում քիմիական արդյունաբերության բնագավառում թույլատրելի գործունեության տեսակների ցանկը հաստատելու մասին» Հայաստանի Հանրապետության կառավարության որոշման նախագծի քննարկման արդյունքների հիման վրա  ՀՀ բնապահպանության նախարարությունն առաջարկում է.

1. որոշման նախագծի վերնագրում, 1-ին կետում և հավելվածի վերնագրում  <<և <<Դիլիջան>> ազգային պարկի տարածքներում >> բառերը փոխարինել <<տարածքներում, բացառությամբ <<Դիլիջան>> ազգային պարկի տարածքի>> բառերով.

2. որոշման նախագծի 1-ին հավելվածի ցանկից հանել թույլատրելի գործունեության բոլոր տեսակները, բացառությամբ 20.41 դասիչով նախատեսված՝ օճառի  և 20.42 դասիչով նախատեսված՝ օծանելիքի և կոսմետիկակակն միջոցների արտադրությունը:


Միաժամանակ հայտնում եմ, որ ՀՀ բնապահպանության նախարարությունը պատրաստակամ է Ձեր  հետ քննարկել որոշման նախագծի 1-ին հավելվածի ցանկով նախատեսվող թույլատրելի գործունեության տեսակների սահմանային չափերը:


	1. Ընդունվել է:

2. Ընդունվել է:
	1.Կատարվել է առաջարկվող փոփոխությունը:

2.Կատարվել է առաջարկվող փոփոխությունը:

	
	ՀՀ բնապահպանության նախարարություն

(24.05.2016թ. N1/1/04.3/10990-16)
	«Հայաստանի Հանրապետության Տավուշի մարզի Դիլիջան համայնքի վարչական տարածքներում, բացառությամբ «Դիլիջան» ազգային պարկի տարածքի, քիմիական արդյունաբերության բնագավառում թույլատրելի գործունեության տեսակների ցանկը հաստատելու մասին» Հայաստանի Հանրապետության կառավարության որոշման նախագծի լրամշակված տարբերակի վերաբերյալ ՀՀ բնապահպանության նախարարությունն առարկություններ և առաջարկություններ չունի:
Միաժամանակ հայտնում եմ, որ նախագծի վերաբերյալ ՀՀ բնապահպանության նախարարության ներկայացրած առաջարկությունների ամբողջովին ընդունման կապակցությամբ որոշման նախագծի լրամշակված տարբերակի  1-ին հավելվածի ցանկով նախատեսվող՝ <<Օճառի արտադրություն>>, <<Օծանելիքի և կոսմետիկական միջոցների արտադրություն>> թույլատրելի գործունեության տեսակների սահմանային չափերի ներկայացման անհրաժեշտությունը վերանում է:


	Ընդունվել է ի գիտություն:
	


ՀՀ ԷԿՈՆՈՄԻԿԱՅԻ ՆԱԽԱՐԱՐ                                                                                  ԱՐԾՎԻԿ ՄԻՆԱՍՅԱՆ













